
             `അച്ഛൻ അങ്ങനെ പറയുകയാണെങ്കിൽ ഞാൻ പോകാം. അച്ഛന്റെ ഉടപ്പിറന്നവൾ ആണല്ലൊ അലക്സിന. അതുകൊണ്ട് അലക്സിനയെ എനിക്കും വലിയ കാർയ്യമാണ്. എന്നാലും അച്ഛന്റെ കൂടെ പാർക്കുന്നതാണ് എനിക്ക് ഒന്നുകൂടിയിഷ്ടമായിട്ടുള്ളത്.'കണ്ണിൽ നിന്നിററിവീഴുന്ന അശ്രകണങ്ങളോടുകൂടി കുമാരി പറയുന്ന വാക്ക് കേട്ടപ്പോൾ പാതിരിയും കരഞ്ഞു. പിന്നീടു തൊണ്ടയിടറിക്കൊണ്ടു അയാൾ അവളെ സമാധാനിപ്പിച്ചു.
               `എന്റെ കാതറയിൻ,അതുകൊണ്ടു വ്യസനിക്കണ്ട. കുറച്ചു ദിവസത്തിനകം ഞാൻ മകളെ കൂട്ടിക്കൊണ്ടുവരാം. പക്ഷേ ഞാൻ അവിടെ വന്നേ നീ ഇങ്ങോട്ടു പോരാവൂ മനസ്സിലായോ,ഞാനില്ലാതെ വേറെയാരവിടെ വലന്നാലും നീ തിരിച്ചേക്കരുത്.'
                `ഇല്ല. അച്ഛൻ വന്നേ ഞാൻ അവിടെനിന്ന് അങ്ങോട്ടു പുറപ്പെടൂ.' എന്നു പറഞ്ഞു കാതറൈൻ അകത്തു പോയി. ചെറുപ്പക്കാർക്കു സഫജമായുള്ള ദ്രുതഗതിയോടുകൂടി യാത്രയ്ക്കുവേണ്ടതെല്ലാം ഒരുക്കിവെച്ചു. ഉച്ചതിരിഞ്ഞ് അവൾ ലിവോണിയയിലേക്കു പുറപ്പെട്ടു.


                പാതിരി പണ്ട് അവളെ കണ്ടുകിട്ടിയ സ്ഥലം വരെ അനുഗമിച്ചു. അന്നു അവിടെ നിറഞ്ഞിരുന്ന മഞ്ഞിന്റെ സ്ഥാനത്തിൽ ഇപ്പോൾ വേനലായിരുന്നതിനാൽ ബർഗ്ഗപ്പുല്ലു ധാരാളം വളർന്നുനിന്നിരുന്നു. കുമാരി അവിടെ തന്റെ കൈവശമുണ്ടായിരുന്ന ഭാണ്ഡമിറക്കി അച്ഛന്റെ കാൽക്കൽ വീണു നമസ്കരിച്ചുകൊണ്ടു പറഞ്ഞു

